
GOUVENE CUOMO ANKOURAJE BIZNIS YO POU APLIKE POU PWOGRAM SIBVANSYON POU
REDRESMAN APRE INONDASYON ANVAN DAT LIMIT VANDREDI A

Sibvansyon yo pral ede biznis, bitasyon agrikol, bilding miltip, ak 6ganizasyon non-komeésyal kalifye yo
avék efo redresman apre inondasyon an

Jodi a, Gouvene Andrew M. Cuomo te ankouraje enstitisyon kalifye ki te gen domaj ki asosye avek
inondasyon akoz Siklon Irene oswa Tanpet Twopikal Lee pou aplike pou asirans nan Pwogram
Sibvansyon pou Redrésman Biznis yo apre Inondasyon (Business Flood Recovery Grant Program).
Pwogram nan te lanse nan mwa janvye, epi dat limit pou aplike pou finansman an se vandredi 16 mas.

Gouvene Cuomo di konsa, “Lajan sa a prale direkteman pou ti biznis ak kominote ki toujou ap fé
redresman apre Siklon Irene ak Tanpet Twopikal Lee. Mwen ankouraje pwopriyeté bitasyon agrikol yo ak
ti biznis yo pou soumet aplikasyon yo semen sa a pou yo kapab resevwa resous yo bezwen re-bati.”

Lejislati Eta a te adopt Pwogram Sibvansyon Gouvéné Cuomo pou Redrésman apre Inondasyon pou asire
gen efe redresman ki toujou ap fet nan rejyon eta ki te frape di nan Siklon Irene ak Tanpet Twopikal Lee
nan mwa desanm 2011. Nouvo Iwa a gen ladan sipo pou kominote k ap fé redrésman apre siklon yo nan
Pwogram Sibvansyon pou Redrésman Biznis apre Inondasyon, ak nan Pwogram Sibvansyon pou Limite
Inondasyon, ki anba kontwol Empire State Development (ESD) ak Department of Environmental
Conservation (DEC).

Prezidan, Direkté Jeneral ak Manm Komisyon Empire State Development, Kenneth Adams, di konsa,
“Pwogram sibvansyon sa a la pou ede ti biznis yo, bitasyon agrikol yo, 6ganizasyon non-komeésyal yo ak
pwopriyete lojman miltip yo jwenn asistans enpotan yo bezwen pou fé netwayaj ak redrésman. Anba
kalite dirijan Gouvené Cuomo, n ap retire tout anpechman yo pou ede moun ki afekte nan siklon yo
rekomanse. Nou ankouraje moun ki kalifye pou yo kontakte ESD pou jwenn |6t enfomasyon, epitou pou
yo aplike pou resous disponib sa yo ki la pou ede kominote yo relanse biznis yo.”

ESD ap administre Pwogram Sibvansyon pou Redrésman Biznis apre Inondasyon pou $21 milyon dola, k
ap bay sibvansyon pou apepré $20.000 dola pou ti biznis,, bitasyon agrikol, lojman miltip ak dganizasyon

non-komeésyal kalifye ki te gen domaj direk ak fizik ki asosye avek inondasyon nan Siklon Irene oswa
Tanpéet Twopikal Lee. Finansman an la pou ede konpanse depans reparasyon ak modénizasyon estrikti ki
asosye avek tanpet la ki pa konséne nan |0t pwogram redréesman federal, eta, oswa lokal. N ap bay
preferans pou aplikan ki montre pi gwo bezwen an.

Aplikan yo kapab jwenn fom aplikasyon, enstriksyon ak gid, ak [0t enfomasyon sou pwogram nan sou
sitweb www.esd.ny.gov/BusinessPrograms/FloodRecovery.html. Ou kapab jwenn enfomasyon yo depi
ou rele 518-292-5340, oswa depi ou voye yon imel ba floodrecovery@esd.ny.gov.

Nan Pwogram pou Limite Inondasyon, gen $9 milyon dola ki disponib pou konte yo itilize pou sipote
pwoje pou limite inondasyon oswa kontwol inondasyon nan wout navigab ki te afekte nan tanpet yo.
Dat limit pou soumet aplikasyon yo ba Depatman Pwoteksyon Anviwonman Eta New York se 11 avril.
Ou kapab jwenn plis enfomasyon sou pwogram sa a sou sitwéb DEC nan
www.dec.ny.gov/lands/79243.html.

